
Raport individual për rezultatin e konsultimit publik për projektvendimin 
“Për miratimin e Planit të Veprimit të Agjendës Digjitale për Arsimin 2025-2030 duke përfshirë standardet për arritjen e kompetencës digjitale”

1. Titulli i projektvendimit
Projektvendim “Për miratimin e Planit të Veprimit të Agjendës Digjitale për Arsimin 2025-2030 duke përfshirë standardet për arritjen e kompetencës digjitale”.

1. Kohëzgjatja e konsultimeve
Specifikoni kohëzgjatjen e përgjithshme të konsultimeve publike sa i përket ditëve të punës, përfshirë datën e hapjes dhe mbylljes së konsultimeve publike; nëse kohëzgjatja ishte më e shkurtër se 20 ditë pune e paraparë me ligj, jepni arsye për shkurtimin e kohëzgjatjes.
Konsultimi në Regjistrin Elektronik të Njoftimeve dhe Konsultimeve Publike u realizua në përputhje me përcaktimet në nenin 15 të ligjit “Për Njoftimin dhe Konsultimin Publik”.

Dokumenti u publikua në RENJK në adresën “konsultimipublik.gov.al”, në datën 4.8.2025 për marrjen e komenteve dhe rekomandimeve nga qytetarët dhe shoqëria civile, deri në datën 1.9.2025, duke respektuar afatin prej 20 ditë pune.

2. Metoda e konsultimit
Listoni të gjitha metodat e konsultimit të përdorura, të tilla si konsultimet elektronike (Regjistri Elektronik, posta elektronike, faqet e internetit, etj.), Takimet publike, seancat e organeve këshilluese…, dhe siguroni informacione për afatin kohor, kohëzgjatjen dhe afatet e tyre.
Shpjegoni se si u shpërnda informacioni mbi konsultimet e hapura, si u ftuan palët e interesuara të kontribuojnë.
Përfshini gjithashtu aktivitete nga konsultimet paraprake nëse janë organizuar të tilla).

Metodat e konsultimit të përdorura për projektvendim “Për miratimin e Planit të Veprimit të Agjendës Digjitale për Arsimin 2025-2030 duke përfshirë standardet për arritjen e kompetencës digjitale”, janë si më poshtë vijon:

· Publikimi në Regjistrin Elektronik për Njoftimet dhe Konsultimet Publike në link-un:
[bookmark: _Hlk164081204]https://konsultimipublik.gov.al/Konsultime/Detaje/856

· Nëpërmjet adresës postare:

Adresa: “Rruga e Durrësit”, nr. 23, AL 1001, Tiranë.  E-mail-i i koordinatorit të konsultimit publik në MAS: nadire.pilavi@arsimi.gov.al.

Çdo palë e interesuar pati mundësinë të dërgojë në formë shkresore, në adresë të Ministrisë së Arsimit dhe Sportit të gjitha komentet/sugjerimet mbi përmbajtjen e projektvendimit.

3. Palët e interesit të përfshira
Listoni të gjithë palët e interesuara, qoftë organizata apo individë, të cilët kanë dhënë komente/kontribut në konsultimet publike përmes metodave të ndryshme të konsultimit, gjatë gjithë procesit të hartimit.
Përmendni gjithashtu numrin dhe strukturën e palëve të interesuara që morën pjesë në takime publike ose seanca të organeve këshilluese.
Specifikoni palët e interesuara që morën pjesë në grupin e punës për hartimin e aktit.

Projektvendimi “Për miratimin e Planit të Veprimit të Agjendës Digjitale për Arsimin 2025-2030 duke përfshirë standardet për arritjen e kompetencës digjitale”, u publikua për konsultim në RENJK, duke pritur sugjerime për projektvendimin.

Projektvendimi është planifikuar në PPAP 2025 dhe planin vjetor të konsultimit publik për vitin 2025.

Numri i shikimeve në RENJKP për këtë projekt ishte 415, por procesi i konsultimit nuk është shoqëruar me komente pas publikimit në Regjistrin Elektronik për Njoftimet dhe Konsultimet Publike, por janë përcjellë sugjerime në rrugë elektronike nëpërmjet adresës së email-it të koordinatorit të konsultimit publik në Ministrinë e Arsimit dhe Sportit.

4. Pasqyra e komenteve të pranuara me arsyetimin e komenteve të pranuara/ refuzuara

Gruponi komentet/ propozimit e pranuara sipas çështjes që ato ngritën;
Gruponi komente të ngjashme së bashku dhe renditni palët e interesuara që i ngritën ato;
Shpjegoni cili ishte vendimi i marrë dhe sqaroni shkurtimisht arsyet për të.

Nga konsultimi publik i kryer në Regjistrin elektronik në zbatim të ligjit nr. 146/2014 “Për njoftimin dhe konsultimin publik” nuk ka pasur komente apo propozime të caktuara mbi përmbajtjen e projektvendim. Komentet janë përcjellë nëpërmjet adresës elektronike të koordinatorit të konsultimit publik në MAS. 

	Çështja e  adresuar
(psh. përkufizimi i ri i…, kushtet për regjistrimin e…, rregullimi i…, etj.)
	Komenti
(grumbulloni dhe përmblidhni komente identike/të ngjashme nga palët e ndryshme të interesuara së bashku) 
	Palët e interesuara (renditni të gjithë ata që adresuan çështjen në mënyrë të ngjashme)
	Vendimi (I pranuar/I pranuar pjesërisht/I refuzuar) 
	Justifikimi

	Mbështetja me infrastrukture digjitale e mësuesve
	Gjatë konsultimeve tona me prindër, mësues dhe drejtues të shkollave të Tiranës kemi konstatuar një nevojë të madhe për mbështetjen e mësimdhënies dhe teksteve mësimore me mjete didaktike audio-vizuale për ta bërë më të qartë për nxënësin konceptin e shpjeguar.
Bazuar në formatin aktual të mësimdhënies, në shumë prej lëndëve, nxënësit do të përfitonin shumë nëse do të mbështeteshin me infrastrukture digjitale në klasa.
Për të realizuar këtë mësuesi duhet të ketë në dispozicion binomin Laptop personal + Tabelë Interaktive.
Nga analiza jonë, nëse mungon njëri nga elementët në klasë, elementi digjital bëhet jo-praktik dhe i pa-zbatueshëm.
Çdo mësues duhet të ketë laptopin e vetë personal që të ketë mundësi të përgatisë mësimin dhe mbështetjen digjitale. Njëkohësisht tabelat interaktive duhet të jenë të instaluara dhe të gatshme për tu përdorur në çast në çdo klasë.
Në shkollat ku mësuesit kanë pasur akses në një laptop dhe video-projektor të lëvizshëm kemi vënë re se përdorimi i video-projektorëve është jo-praktik dhe me kalimin e kohës çon në mos përdorimin e tyre.
Investimi në laptop për mësuesit dhe tabela interaktive në klasa duhet të bëhet i njëkohshëm. Investimet në laptop pa smart board apo ekran në klasa do të sillnin amortizimin e investimit me një përdorim minimal të tij.
Këshilli i prindërve të Tiranës ka shqyrtuar me interes projektvendimin e propozuar nga Ministria e Arsimit dhe Sportit.
Për të rritur impaktin e këtij plani veprimi dhe për të përshpejtuar rritjen e cilësisë në arsim ne rekomandojmë si më poshtë:
-Pajisjen e të gjithë mësuesve të shkollave 9-vjecare dhe të mesme me Laptop duke filluar nga viti 2026.
-Pajisjen në të njëjtën kohë të të gjitha klasave të shkollave 9-vjecare dhe të mesme me Tabela interaktive (smartboard) duke filluar nga viti 2026. (Në planin e propozuar nga MAS ky investim është parashikuar për 2029/2030)
-Pajisjen e 200 shkollave 9 vjeçare dhe të mesme, me laptop për mësuesit dhe tabelë inter aktive (smartboard) për klasat, brenda vitit 2026. Në këto shkolla furnizimi me laptop për mësuesit dhe tabelë interaktive për klasat të bëhet në të njëjtën kohë për të rritur impaktin në mësimdhënie dhe përdorimin e aseteve. Këto shkolla do të shërbejnë si shkolla pilot dhe do të ndihmojnë në projektimin dhe ndërtimin e suksesshëm të sistemeve dhe të platformave kombëtare digjitale.
Këshilli i Prindërve Tiranë është i gatshëm të bashkëpunojë me Ministrinë e Arsimit dhe Sportit për zbatimin e këtyre rekomandimeve.
	Këshilli i Prindërve Tiranë 




	Pranuar pjesërisht
	Shkollat 9-vjeçare dhe të arsimit të mesëm të lartë po pajisen me infrastrukturën e nevojshme digjitale.
1. Aktualisht janë 312 shkolla 9-vjeçare, të cilat janë të pajisura me 324 laboratorë smart (smartlabs) dhe 30 shkolla të arsimit të mesëm të lartë që kanë laboratorë të inteligjencës artificiale. 
2. Mbështetur në ligjin nr. 121/2024 “Për ratifikimin e Marrëveshjes kuadër të huasë ndërmjet Republikës së Shqipërisë dhe Bankës për Zhvillim të Këshillit të Evropës për financimin e projektit “Laboratorët inteligjentë (Smart Labs) – digjitalizimi i sistemit arsimor shqiptar” gjatë vitit të ardhshëm do të ndërtohen 654 laboratorë smart në 616 shkolla 9-vjeçare dhe të arsimit të mesëm të lartë. Në specifikimet teknike të laboratorëve smart janë përcaktuar përveç të tjerave edhe 3 laptopë për mësuesit e shkollave dhe 1 për drejtorin e shkollës.
3. Në vijim, në zbatim të Vendimit të Miratimit nga Komisioni Europian për Programin Operacional “Ekonomia dhe Shoqëria Digjitale 2024-2027”, 5500 mësues të arsimit të mesëm të lartë do të pajisen me laptopë 
4. Gjithashtu në kontratën grant IPA 3, të Komisionit Europian me objekt: “Përmirësimin e aftësive jetësore përmes integrimit të tyre në kurrikulat e arsimit të mesëm dhe përfshirjen e këshillimit të karrierës në sistemin shkollor” do të pajisen me infrastrukturë teknologjike (5 laptopë për shkollë, 1 tabelë interaktive dhe 1 video projektor) edhe 30 shkolla të arsimit të mesëm të lartë.

